
GOUVÈNÈ CUOMO ANONSE PRÈ JISKA $2 MILYON DOLA DISPONIB POU 

SIPÓTE TI BIZNIS YO KI AFEKTE PA SECHRÈS 
 

Prè yo disponib nan Lwès New York, Finger Lakes, Central New York ak Rejyon 
Sid la apre Deklarasyon Katastwof Federal 

 
 
 
Gouvènè Andrew M. Cuomo jodia te anonse ke sou demann Administrasyon Pwogram 
Prè Ti Biznis Etazini nan ka Katastwòf Prejidis Ekonomik (U.S. Small Business 
Administration Economic Injury Disaster Loan program) yo kounyea ap ofri asistans a ti 
biznis ki kalifye yo ansanm avèk lòt antite yo ki te afekte pa sechrès ete nan Lwès New 
York, Finger Lakes, Central New York ansanm avèk rejyon Sid. Kantite lajan prè yo 
jiska $2 milyon dola te ofri ti biznis yo, ti koperatif agrikòl ak òganizasyon non-profi prive 
yo ki te sibi pèt finansye nan kad sechrès la. Gouvènè a te mande tou Depatman 
Agrikilti ak Mache Eta New York pou travay etwatman avèk espesyalis idwolojis Cornell 
University ansanm ak pwofesè klima yo pou ede konprann epi etidye pèspektif 
redresman. 
 
“Tout endistri agrikòl la te santi repèkisyon sechrès ete a nan rejyon ki afekte yo e 
mwen remèsye patnè federal nou yo paske yo te tande demann nou epi mete resous sa 
yo disponib pou ede ti biznis yo retounen sou pye yo”, te deklare Gouvènè Cuomo. 
“Nou pral kontinye travay di pou asire ke biznis sa yo, agrikiltè ak kominote yo rekipere 
plènman nan difikilte ke kondisyon move tan ekstrèm sa yo te pote.” 
 
Ti biznis yo nan konte ki annaprè yo aktyèlman elijib pou prè atravè Pwogram Prè 
Katastwòf Prejidis Ekonomik: Konte Allegany, Broome, Cattaraugus, Cayuga, 
Chautauqua, Chemung, Chenango, Cortland, Erie, Genesee, Livingston, Madison, 
Monroe, Niagara, Onondaga, Ontario, Orleans, Oswego, Schuyler, Seneca, Steuben, 
Tioga, Tompkins, Wayne, Wyoming, ak Yates. 
 
Kantite lajan prè a kapab jiska $2 milyon avèk to enterè 2.625 pousan pou òganizasyon 
non-pwofi prive yo ak 4 pousan pou ti biznis yo, avèk tèm jiska 30 ane. Administrasyon 
Ti Biznis la detèmine elijibilite baze sou gwosè aplikan, kalite aktivite ansanm avèk 
resous finansye l. Se Administrasyon Ti Biznis yo ki defini montan ak kondisyon prè ki 
baze sou sitiyasyon finansye chak aplikan. Prè woulman kapital sa yo ka itilize pou 
peye dèt fix, pewòl, kont kreditè, ansanm avèk lòt fakti ki te ka peye si katastwòf la pat 
rive. Prè yo pa gen entansyon pou ranplase lavant ki pèdi oswa pwofi. 
 



U.S. Direktè Administrasyon Ti Biznis Sant Domèn Operasyon Frank Skaggs te 
deklare, “Lè Sekretè Agrikilti a te pibliye yon deklarasyon katastwòf pou ede agrikiltè yo 
rekipere de domaj ak pèt nan rekòlt yo, Administrasyon Ti Biznis la te pibliye yon 
deklarasyon pou antite ki elijib yo ki afekte pa menm katastwòf la.” 
 
Komisyonè Agrikilti Eta Richard A. Ball te deklare, “Sezon sechrès ekstrèm ete a te 
gen yon gwo enpak sou preske chak aspè nan endistri agrikòl la nan New York. Lè 
agrikiltè yo ap soufri epi pwodiksyon rekòlt yo fèb, biznis ki gen rapò avèk agrikilti yo 
afekte tou. Prè sa yo ka ede ti biznis yo ale delavan pandan tan difisil sa e mwen 
ankouraje antite ki elijib yo pou pran avantaj nan asistans sa a.” 
 
Prezidan, Komisyonè ak PDG Empire State Development Howard Zemsky te 
deklare, “Ti biznis yo enpòtan pou ranfòse ekonomi nou an, ki konte pou 98 pousan 
biznis ak plizyè milyon djòb nan Eta New York, e li te yon faktè enpòtan nan diminisyon 
enpòtan chomaj sou senk dènye ane ki sot pase yo. Nou dwe yo sa pou ofri sipò nou lè 
yo afekte negativman pa katastwòf yo tankou sechrès sa, e mwen aplodi efò Gouvènè 
Cuomo ak SBA pou ba yo èd ke yo bezwen.” 
 
Twa semèn de sa, Gouvènè Cuomo te anonse ke yo te chwazi 24 konte nan pati Nò 
New York kòm yon zòn katastwòf natirèl e depi lè sa, de lòt konte te ajoute pou yon 
total 26 konte. Aktyèlman gen lòt demann tou ki an revizyon pa Ajans Sèvis Fèm (Farm 
Service Agency) federal pou konte yo kap chèche deklarasyon katastwòf. Deziyasyon 
sa yo vle di agrikiltè nan rejyon sa yo ka elijib pou èd, ki enkli prè ijans ki soti nan Ajans 
Sèvis Fèm an. 
 
Aplikan yo pou Prè Katastwòf Prejidis Ekonomik yo ka aplike sou entènèt lè yo itilize 
Aplikasyon Prè Elektwonik atavè sitwèb sekirize Administrasyon Ti Biznis yo nan 
https://disasterloan.sba.gov/ela. 
 
Endividi ak biznis ka tou jwenn enfòmasyon ak aplikasyon pou prè lè yo rele nan Sant 
Sèvis Kliyantèl SBA a nan 800-659-2955 (800-877-8339 pou moun soud ak sa ki tande 
di), ouben yo ka voye email nan adrès disastercustomerservice@sba.gov. Yo ka 
telechaje aplikasyon prè yo apati sitwèb SBA nan www.sba.gov/disaster. Yo ta dwe 
voye pa lapos aplikasyon ki konplè yo nan: U.S. Small Business Administration, 
Processing and Disbursement Center, 14925 Kingsport Road, Fort Worth, TX 76155.  

